
UGARTEBERRIKO KOBA

BALIO INTRINTSEKOA: 3,5
BALIAGARRITASUN-MAILA: 3,13
KALTEBERATASUN-MAILA: 1,75

Ugarteberriko koba Lasturko poljearen hondoan dago (51. GlGa), eta haren sorrerak eta garape-
nak lotura estua dute polje horrekin. Hala ere, interesgarria deritzogu geologia-interesgune gisa be-
reiztea; izan ere, aukera paregabea eskaintzen du polje baten funtzionamendu hidrikoa bistaratze-
ko eta azaltzeko.

Ugarteberri Il.a kobak bi sarbide ditu, nagusiki horizontalean garatzen da, eta trazadura, berriz, pol-
jearekiko paraleloa da —gainera, haren punturik baxuenean dago—. Gaur egun, fosiltzat har dai-
teke koba, iragazketa-urek zuzenean elikatutako ibilgu txikiren batean izan ezik. Alabaina, garairen
batean Lasturko poljearen drainatze-bide nagusi gisa funtzionatu zuen, poljetik azalera zintzilikatua-
rekin harreman genetiko eta funtzional estuarekin.

Gaur egun, errekak eragiten dio azalera horri, oinarri-mailan behera egiten baitu. Hala, Ugarteberri-
ko koba ere zintzilik geratu da, eta galdu egin du jatorrian zuen bilketa-funtzioa.

Kobazuloak bi sarrera ditu, zeinek bat egiten baitute 280 metro inguruko zeharkaldi labur, polit eta
erraz baten ondoren. Hegoaldeko sarbideak atari handi bat du, eta esan daiteke Lasturko poljearen
hondoko hustuleku nagusi gisa funtzionatu zuela garairen batean. Iparraldeko sarbidea txikixeagoa
da, eta haren funtzionamendua ez da hain argia.

GI-3292 errepidea hartu behar Sasiola auzoan, edo Gl-3210 errepidea Itziarren.

In situ.

UTM KOORDENATUAK (30N EREMUA): Ugarteberri kobaren irteera.

